

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՄԱՅԻՍԻ 20-Ի N 823-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
ՀՀ կառավարության որոշման նախագծով նախատեսվում է լրացում կատարել ՀՀ կառավարության 20.05.2021թ. N 823-Ն որոշման մեջ՝ նախագծվող մսուր-մանկապարտեզների ցանկը ՀՀ կառավարության կողմից հաստատելու նպատակով:
Ընթացիկ իրավիճակը և խնդիրները.
[bookmark: _GoBack]ՀՀ կառավարության 20.05.2021թ. N 823-Ն որոշմամբ 51,400.0 հազար դրամ է հատկացվել՝ թվով 10 համայնքում «Մոդուլային» տիպի 144 տեղ հզորությամբ մսուր-մանկապարտեզի կառուցման համար անհրաժեշտ նախագծանախահաշվային փաստաթղթերի մշակումը և համապատասխան համայնքներում տեղակապումը ապահովելու համար: Նպատակ ունենալով նախագծերը ձեռք բերել որպես մեկ միավոր՝ որոշման NN 3 և 4 հավելվածներում համայնքների ցանկը չի ներկայացվել, այլ գրվել է մեկ համապատասխան տողով, ինչպես որ դա արվել էր ՀՀ կառավարության 06.05.2021թ. N 741-Ն որոշմամբ: Համայնքների ցանկը սակայն ներկայացվել է որոշմանը կից հիմնավորման մեջ:
Հաշվի առնելով, որ ՀՀ քաղաքաշինության կոմիտեն պետք է կնքի պետական գնման պայմանագիր նախագծանախահաշվային փաստաթղթերը մշակող և համապատասխան համայնքներում տեղակապող «Նորաշեն» ՆՏ ԱԿ կազմակերպության հետ, նպատակահարմար ենք գտնում, որ համայնքների ցանկը հաստատվի ՀՀ կառավարության կողմից: 

Կարգավորման նպատակը և բնույթը. 
         Որոշման նախագծի ընդունմամբ կհաստատվի այն համայնքների ցանկը, որտեղի «Մոդուլային» տիպի 144 տեղ հզորությամբ մսուր-մանկապարտեզի կառուցման համար անհրաժեշտ նախագծանախահաշվային փաստաթղթերի մշակմանը և տեղակապմանը գումար է հատկացվել ՀՀ կառավարության 20.05.2021թ. N 823-Ն որոշմամբ:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
ՀՀ կառավարության 20.05.2021թ. N 823-Ն որոշմամբ հատկացված գումարի շրջանակներում «Մոդուլային» տիպի 144 տեղ հզորությամբ մսուր-մանկապարտեզի կառուցման համար անհրաժեշտ նախագծանախահաշվային փաստաթղթերի մշակման և տեղակապման համար համայնքների հաստատված ցանկ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2021 թվականի մայիսի 20-ի N 823-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 






